
SCRIPT OF MORNING  GOJRI  NEWS BULLETIN 1AUG 2026 
1015HRS 

2026اگست 1مارننگ گوجری  نيوز  بوليٹن  
************************ 

 يوه  آکاشوانی  جموں  ہے   عبدالرحمان  تيں  خبر  سُنو۔ 
******************** 

LG  Hr COMND  OFFICERS 
  55ليفٹينٹ  گورنر  منوج  سنہا  نے  کل  فوجی  وار  کالج  مہور  مانہہ  ہائر کمانڈ  کورس

مانہہ  شريک  افسراں  سنگ  خطاب  يو۔لوک  بهون  سرينگر  مانہہ  آرمی  وار  کالج  غا   
افسراں  تے  عملہ  غا  اراکين  سنگ  اپنا  خطاب  مانہہ  انُہاں  نے  موجوده  دور  غا  اہم   

ی  مسائل  ور  لو  کہلی۔انُہاں  نے  کہيو  جے   جغرافيائی  سياسی  تے  جغرافيائی  تزويرات
دہشت  گردی  گا  نيٹ  ورک  نانہہ  ختم  کرن  واسطے  پورا  حکومتی نظام  ور  مبنی   
موبوط  انسداد  دہشت  گردی  حکمت  عملی  ناگزير  ہے۔  انُہاں  نے  مزيد  کہيو  جے   

مہاری  فورسيز  نانہہ  غير  روايتی  جنگ  غی  للکاراں  سنگ  نمڑن  واسطے  ہر  وقت   
تيار  رہنو  چاہيے۔ليفٹينٹ  گورنر  نے  اس  گل  ور  زور  دتو  جے  اج  غا  دور  مانہہ  ڈيٹا  

يعنی  کہ  تجزيہ  تے  الگورتهم  يعنی  ضابطہ  وار  غی  درستگی  غی  تزويراتی  اہميت    
 اتُنی  ہی  ہے  جتنی  روايتی  عسکری  کاروائياں  غی۔

********************** 
LG  MEET  STUDENTS 

ليفٹينٹ  گورنر  منوج  سنہا  نے  کل   لوک  بهون  مانہہ  دی  ايشن  سکول  جموں غا  طلبہ   
سنگ  مُلاقات  کی  نوجوان  طلبہ  سنگ  بات  چيت  کرتا  واں  ليفٹينٹ  گورنر  نے  طلبہ  غا  

جزبہ  تے  لگن  غی  تعريف  کی  تے انُ  غی  تعليمی  کاميابياں  تے  مستقبل  غی  مساعی   
واسطے  نيک  تمناواں  غو  اظہار  کيو۔يوه  دور  سکول  غا  نصاب  ور  مبنی  تعليمی    

بيداری  پروگرام  غو  حصو  تهو ۔ جس  غو  مقصد نوجوان  ذہناں  نانہہ  حکومتی  اداراں   
ار  نانہہ  فروغ  دينو  تهو  طلبہ  غے  تيں  روشناس  کرانو  تے  انُ  مانہہ  بُنيادی  شہری  اقد

ہمراه  سکول  غا  چئير مين  انکوش  مہاجن  تے  پرنسپل  اتُل   ايم  سکسينہ  وی  موجود    
 تها۔ 

********************** 
TERROR  ATTACK  KULGAM 

کشمير  غا  ضلع  کُلگام  گا  کيلام  علاقہ  مانہہ  کل  دہشت  گردی  غی  فائرنگ  گا  نتيجہ   
مانہہ  ايک  غير  مقامی  مزدور  جاں  بحق  جد  کہ  دوجو  زخمی  ہو  گيو  دواں   نانہہ   

فوری  طور  ور  قريبی  اسپتال  منتقل  کيو  گيو  جت  ايک  مزدور  زخماں  غی  تاب  نہ   
لاتا  واں دم  توڑ  گيو  جد  کہ  زخمی  نانہہ  خصوصی  علاج  واسطے  گورنمنٹ  ميڈيکل   

لج  جی  ايم  سی  اننت  ناگ  منتقل  کيو  گيو۔  اسے  دوران  ليفٹينٹ  گورنر  منوج  سنہا   کا
نے  مزدوراں  ور  ہون  آلا  اس  دہشت  گردانہ  حملہ  غی  سخت  الفاظ  مانہہ  مزمت  کی   

ہے۔انُہاں  نے  جموں کشمير  غا  دائريکٹر  جنرل  پوليس  ڈی  جی  پی  تے  دوجا  اعلی   
حفاظتی   حُکام  سنگ  بات  چيت  کی  ت  انسداد  دہشت  گردی  غی  کاروائياں  مانہہ  مزيد  

تيزی  ليان  غی  ہدايت  دتی۔انُہاں  نے  جاں  بحق  ہوا  شخص  غا  اہل  خانہ  سنگ دلی    
 تعزيت غو  اظہار  کيو  تے  زخمی  شخص غی  جلد  صحت  يابی  غی  کامنا  کی۔ 

********************** 



DyCM  KATHUA  IND 
نائيب  وزير  اعلی  سريندر  چودهری  نے  کل  ضلع  کٹهوعہ  غا  بهگوتی  صنعتی  اسٹيٹ   

اتُ  بُنيادی  ٹہانچہ  غی  ترقی  تے  سيلاب  تيں   تحفظ  بارے  جاری   غو  دورو  کيو  تانجے  
آر  کام  غی  طرفوں     کماں  غو  جائيزو  ليو  جاسکے۔معائينہ  غے  دوران  انُہاں  نے  آئی 

کروڑ  روپياں  غی  لاگت  سنگ  جاری  ترقياتی  پروجيکٹاں  مانہہ  تاخير  ور    60تقريباً 
سخت  ناراضگی  غو  اظہار  کيو  ان  پروجيکٹاں  مانہہ  صنعتی  ٹہانچہ  شہری  سہوليات   

ظہار  کرتا  واں   تے  سيلاب  تيں  تحفظ  گا  اقدامات  شامل  ہيں  تاخير  ور  تشويش  غو  ا
انُہاں نے  متعلقہ  عہدے  داراں  نانہہ  ہدايت  دتی  جے  وے  مقرره  مدت  غی  پابندی  نہ  

کرن  ور  کم  کرن  آلی  ايجنسی  نانہہ  نوٹس  جاری  کيا  جيں۔  تے  تما م  زير  التواع  کماں  
غی  آخری  تاريخ  مقرر  کی  جے۔  2026غی  تکميل  واسطے  اکتوبر    

********************** 
SANJY  SUSPENDED 

شديد  بارش  رستہ  نانہہ  پُجن  آلا  نقصان تے  بالٹال  رستہ  ور  حفاظتی  خدشات  غے   
باعث  سالانہ  شری  امرناته  ياتره  نانہہ  عارضی  طور  ور   روک  دتو  گيو  ہے  احتياطی  

يمپ  جموں  تيں  روانہ  ہون  آلا  ياترياں   تدابير  گا  طور  ور  اج  بهگوتی  نگر  بنُيادی  ک 
گا  تازه  قافلہ  نانہہ  وی  روک  دتو  گيو  ہے بالٹال  مانہہ  رستہ  نانہہ  نقصان  پُجيو  ہے   

تے معمولی  اچانک  سيلاب  آيو  جس  غی  وجہ  سنگ  فوری  مرمت  غی  ضرورت پيش   
آئی  عہدے  دار  محکمہ  موسميات  غی  پيشن گوئی ور  مسلسل  نظر  رکهيا  واں  ہيں تے   

حالات  سازگار  ہون  غے  بعد  ہی  نواں  قافلاں  نانہہ  ياتره  دوباره  شروع  کرن  غی   
 اجازت  دتی  جے  غی۔ 

********************* 
CS NeSDA 

  چيف  سيکرٹری  اٹل  ڈلو  نے  کل  تمام  متعلقہ  انتظامی  سيکرٹرياں  غی  ميٹنگ  منعقد  کی
جس  مانہہ  نيشنل  ای  گوررنسس  سروس  ڈليوی  جائيزه  غے  تحت  جموں  کشمير  غی    

کارکردگياں  غو  جائيزو  ليو  گيو  ميٹنگ  مانہہ  اطلاعاتی  ٹيکنالوجی  محکمہ  غی  طرفوں 
يو ٹی  مانہہ  ڈيجيٹل  گورننس  گا  نظام  نانہہ  وسعت  دين  واسطے  کی  گئی  پيش  رفت     

ور  وی  غور  کيو  گيو  ميٹنگ  غے  دوران  چيف  سيکرٹری  نے  اطلاعاتی  ٹيکنالوجی   
ضلعی  سطح  غی  آن  لائين    162ضلعاں  واسطے  18محکمہ  غی  طرفوں  تيار  کرده

 شہری  خدمات  غو  آغاز  کيو  جنہاں  نانہہ  وی  انُت  پورٹل  سنگ  مربوط کردتو  گيو  ہے۔ 
******************* 

IFFJK DEADLINE  EXTENDED 
مانہہ  فلم  جمع  کروان  غی  آخری   2026جموں  کشمير  غا  پہلا  بين  العقوامی  فلم  فيسٹيول

منٹ  توڑی  بدها  دتی  گئی  ہے  تانجے  فلم  سازاں  نانہہ    59بج  غے 11تاريخ  اج  رات  
افتتاحی  تقريب  مانہہ  شرکت  واسطے  اپنی  تخليقاں  رجسٹر  کران  غو  آخری  موقعو     

 فراہم  کيو  جاسکے۔ 
********************** 

 
 
 
 



NHW  RESTORATION 
جموں  سرينگر  قومی  شاہراه  ور  ضلع  ادهمپور  غا   لادها  شمرولی  علاقہ  مانہہ  بحالی   
غو  کم  جاری  ہے۔ سڑک  غی  سطح  انتہائی  کچڑا  ذده  دلدلی  تے  پهسلن  آلی  ہون  غے  

ث  شاہراه  ور  ہر  قسم  غی  ٹريفک  واسطے  بدستو  بند  ہے اتوں  سڑک  نانہہ  بحال   باع 
 کرن  واسطے  کم  زوراں  ور  ہے۔ 

******************** 


